
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ
ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Հոդված 1. 1985 թվականի դեկտեմբերի 6-ի Վարչական իրավախախտումների վերաբերյալ Հայաստանի Հանրապետության օրենսգրքի (այսուհետև՝ Օրենսգիրք) 41-րդ հոդվածը «41.6,» թվից հետո լրացնել « 41.9, » թվով: 
Հոդված 2. Օրենսգիրքը լրացնել հետևյալ բովանդակությամբ 41.9-րդ հոդվածով.
«Հոդված 41.9. Աշխատողների օրական և շաբաթական աշխատաժամանակի հաշվառումը չիրականացնելը
1. Գործատուի կողմից աշխատողների օրական և շաբաթական աշխատաժամանակի թղթային կամ էլեկտրոնային տարբերակով հաշվառումը չիրականացնելը՝ 
առաջացնում է տուգանքի նշանակում՝ սահմանված նվազագույն աշխատավարձի հարյուրապատիկի չափով:
2. Սույն հոդվածով սահմանված արարքը վարչական տույժ նշանակելու օրվանից հետո՝ մեկ տարվա ընթացքում, կրկին կատարելը՝
առաջացնում է տուգանքի նշանակում՝ սահմանված նվազագույն աշխատավարձի երկուհարյուրապատիկի չափով:»:
Հոդված 3. Օրենսգրքի 230-րդ հոդվածի առաջին մասը «41.6-րդ» բառից հետո լրացնել «, 41.9-րդ» բառով:
Հոդված 4. Սույն օրենքն ուժի մեջ է մտնում պաշտոնական հրապարակմանը հաջորդող օրվանից:

